
2008ko NAFARROAKO EGUNA

Miguel Sanz Nafarroako Foru Komunitateko Kirol Merezimenduaren 2008ko Zilarrezko Dominak banatzeko ekitaldiko buru izan da

Ekitaldia Nafarroako Jauregiko Tronu Aretoan egin dute, eta Ohorezko 6 Aipamen eta Zilarrezko 26 Domina banatu dituzte

Asteartea, 2008ko abenduaren 2a. Miguel Sanz Sesma Nafarroako Gobernuko presidentea Nafarroako Foru Komunitateko Kirol Merezimenduaren 2008ko Zilarrezko Dominak banatzeko ekitaldiko buru izan da, gaur, Nafarroako Jauregiko Tronu Aretoan. Presidenteaz gain, María Isabel García Malo Familia, Gazteria, Kirol eta Gizarte Gaietako Departamentuko kontseilaria eta José Javier Esparza Abaurrea Nafarroako Kirol Institutuaren zuzendari kudeatzailea ere bildu dira ekitaldira. 

Hasteko, Nafarroako Kirolaren Ohorezko 6 Aipamen banatu dituzte, Foru Komunitatean gorputz-kirol jardueren sustapenaren alde nabarmen lan egiten duten pertsonen edo kirol entitateen esku-hartzeak edo ibilbideak aintzat hartzeko. Ondoren, Kirol Merezimenduaren Zilarrezko Dominak eman dizkiete 25 urtetik gora Nafarroan kirola sustatzen aritu diren 26 pertsonei. 

Sanz presidenteak adierazi duenez, sarituek “duten onena eman dute kirolaren alde, edo gauza bera dena, gure gizartearen aurrerabidearen eta ongizatearen alde; izan ere, aurrerabidea eta ongizatea kirola eginez erdiesten dira, kirola jarduera osasungarria eta soziala delako, jarduera onuragarria delako gorputzarentzat zein espirituarentzat”. Miguel Sanzek, bestalde, kirolaren munduan arrakasta lortzen dutenen irmotasuna, ahalegina, erabakitasuna altruismoa eta eraspena aintzat hartu ditu, sarritan pertsona ezezagunak izaten direla azpimarratu du, eta horrexegatik saritu dituztela adierazi du. 

Ohorezko sei Aipamenen irabazleak honako hauek izan dira: 

- Tuterako Muskaria Txirrindularitza Taldea, 50. urtemuga dela-eta, kirol ibilbidea eta lortutako arrakastak aintzat hartzeko. 

- Iruñea Kirol Taldea, 50. urtemuga dela-eta, kirol ibilbidea eta lortutako arrakastak aintzat hartzeko. 

- Nafarroako Txirrindularitza Batasuna, 75. urtemuga dela-eta, kirol ibilbidea eta lortutako arrakastak aintzat hartzeko. 

- Nafarroako Eskubaloi Federazioa, 50. urtemuga dela-eta, kirol ibilbidea eta lortutako arrakastak aintzat hartzeko.

- José Joaquín Pérez de Obanos, hilondoko aipamena, jaioterrian (Ledea) kirolaren munduaren alde egindako lanarengatik, eta El Gesto Txirrindularitza Peñako kide gisa egindako lanarengatik.

- Ricardo Valencia Martínez, hilondoko aipamena, kirol ibilbidea aintzat hartzeko. 
Kirol Merezimenduaren 2008ko Zilarrezko Dominak 

Ondoren, Nafarroako Foru Komunitateko Kirol Merezimenduaren Zilarrezko Domina eman dizkiete 25 urtetik gora Nafarroan kirola sustatzen aritu diren 26 pertsonei. Sarituak honako hauek izan dira:

-Jesús Albisu García, atletismoari 25 urtetik gora eskaintzeagatik, Iruñeko Beste Iruña Taldean. 

- Jesús Artázcoz Conde, futbolari 25 urtetik gora eskaintzeagatik, Eguesibar Kirol Taldean.

- Julián Basterra García, futbolari 25 urtetik gora eskaintzeagatik, Nafarroako zenbait taldetan eta Nafarroako Futbol Federazioan.

- Roberto Carballeda Irisarri, eskiari eta mendiari 25 urtetik gora eskaintzeagatik, Nafarroa Kirol Taldean eta Iruñeko Tenis Taldean. 

- Francisco Javier Eraso Rodriguez, futbolari 25 urtetik gora eskaintzeagatik, Tafallako Peña Sport Kirol Taldean. 

- José Manuel Garaioa Alvarez, eskubaloiari 25 urtetik gora eskaintzeagatik, Iruñeko Oberena Taldean. 

- Francisco Javier Gómez de Segura Blasco, txirrindularitzari 25 urtetik gora eskaintzeagatik, Lizarrako Txirrindularitza Taldean. 

- Iñaki Hernández Arozarena, saskibaloiari 25 urtetik gora eskaintzeagatik, Iruñeko San Jorge Saskibaloi Taldean. 

- Pablo Hilos Falces, futbolari 25 urtetik gora eskaintzeagatik, Tudelano Kirol Taldean. 

- Ignacio Ibarra Benito, eskubaloiari 25 urtetik gora eskaintzeagatik, Iruñeko San Inazio Kirol Taldean eta Lizarrako Itxaso Kirol Sozietatean. 

- Moisés Ibarrola Goñi, futbolari 25 urtetik gora eskaintzeagatik, Aldapa Kultura, Kirol eta Aisialdi Sozietatean eta Iruñeko Boscos Txapelketan. 

- Angel Iglesias Saelices, eskubaloiari 25 urtetik gora eskaintzeagatik, Nafarroako Eskubaloi Federazioan. 

- José Jodar Hernandez, saskibaloiari 25 urtetik gora eskaintzeagatik, Génesis Saskibaloi Taldean eta Tuterako Arenas Kirol Sozietatean. 

- Santos Latasa Urbiola, txirrindularitzari 25 urtetik gora eskaintzeagatik, Iruñeko Ermitagaña Txirrindularitza Taldean. 

- Félix López Alonso, futbolari 25 urtetik gora eskaintzeagatik, Tudelano Kirol Taldean.

- Txomin Mindegia Iriarte, eskubaloiari 25 urtetik gora eskaintzeagatik, Doneztebeko Erreka Taldean. 

- Jaime Pandilla Vidondo, futbolari 25 urtetik gora eskaintzeagatik, Iruñeko Boscos Txapelketan. 

- Joaquín Paularena Chocarro, txirrindularitzari 25 urtetik gora eskaintzeagatik, Ermitagaña Txirrindularitza Taldean. 

- Luis María Redín Zubiat, beisbolari 25 urtetik gora eskaintzeagatik, Iruñeko Irabia eta Amaia Taldeetan eta Nafarroako eta Espainiako Beisbol eta Sofbol Federazioetan. 

- Armando Royo San Juan, saskibaloiari 25 urtetik gora eskaintzeagatik, Arenas Kirol Sozietatean. 

- José Antonio Sagardoy Goñi, hipikari 25 urtetik gora eskaintzeagatik, teknikari eta zuzendari lanetan.

- Ignacio Sangüesa Mateo, zesta-puntari 25 urtetik gora eskaintzeagatik, Cabanillasko Jai Alai Taldean. 

- Félix Serrano Ruiz, judoari 25 urtetik gora eskaintzeagatik, Tuterako Frontón Sozietatean eta Ibero Taldean eta Nafarroako Judo eta Antzeko Kirolen Federazioan. 

- Adolfo Varona Inda, saskibaloiari 25 urtetik gora eskaintzeagatik, Iruñeko San Jorge Saskibaloi Taldean. 

- Peio Vergara García, kirolari 25 urtetik gora eskaintzeagatik, ikastetxeetan, Dantzaleku Sakana Taldean, Burunda Txirrindularitza Taldean eta Altsasuko Kirol Sozietatean. 

- Eduardo Zafra Cortes, txirrindularitzari 25 urtetik gora eskaintzeagatik, Ermitagaña Txirrindularitza Taldean.

Ohorezko sei Aipamenak

1- Tuterako Muskaria Txirrindularitza Taldea 

Muskaria Txirrindularitza Taldea Muskaria Eskola eta Kirol Erakundearen babespean sortu zuten, eta “El Tazón” eraikinean du egoitza, Tuterako Dekano Jauregiko instalazioetan, San Jaime enparantzan. Lehenengo presidentea Jesús Ramírez izan zen, eta idazkaria, berriz, Ángel Ramírez. 

1962tik 1970era arte, Muskaria Txirrindularitza Taldeak Nafarroako Itzulia antolatu zuen, eta azkeneko hiru urteetan Amaia Txirrindularitza Taldearen laguntza izan zuen. 

1971tik aurrera, Zikloturismo atala bakarrik mantendu zuen, eta 1976an Txirrindularitza Eskolak sustatu zituen. Hala ere, urte batzuk geroago aipaturiko eskolak utzi behar izan zituen, eta Zikloturismo atalari bakarrik eutsi zion. Gaur egun, Muskaria Txirrindularitza Taldeko presidentea Javier Lumbreras Tutor da, idazkaria Alberto Buñuel Garnica da, eta diruzaina Luis Valles Arriaga da. Taldeak 110 bazkide ditu. 

2- Nafarroako Eskubaloi Federazioa 

1958an sortu zuten (Jesus Mª Lopez Sanz, Anaitasuna). Lortu dituen sari nagusiak 1992ko eta 2006ko Eskubaloiko Errege Kopak dira. 

3- Iruñea Kirol Taldea 

Iruñea Kirol Taldea 1958ko urriaren 31n sortu zuten. 1958tik 1962ra bitarte talde bakarra izan zuen (gazteak). Ondoren, futboleko 2. taldea sortu zuten, “Larrabide” izenekoa, eta gero, futbola, saskibaloia, eskubaloia eta atletismoa sustatzen hasi ziren. Emakumezkoen futbol taldea eta igeriketa taldea izan zituen. Hirurogeiko hamarkadaren amaieratik hirurogeita hamarreko hamarkadaren hasierara bitarte, batik bat instalazio falta zela-eta, atal gehienak desagertu ziren, eta taldea jatorrira itzuli zen (futboleko atala). 1974az geroztik beisbol atala ere badu. 

Hasieran Ruiz de Aldan (gaur egungo Larrabiden) jokatzen zuten, eta ondoren, Mola Estadio zaharrean (Ziudadelako harresien ondoan). Etxabakoitzen, Jesulagunetan eta Lezkairuko Zalduan ere jokatu izan dute. Gaur egun, Ukarren, Baternainen, Larrabiden, Amigó Ikastetxean, San Agustin Ikastetxean eta PP Paules eraikinean entrenatzen eta jokatzen dute, alokairua ordainduz. 

4- Nafarroako Txirrindularitza Batasuna 

Nafarroako Txirrindularitza Batasuna 1924ko maiatzaren 1ean sortu zuten, eta hasieran hogeita hamar bat bazkide zituen. Presidentea Antonio Gárriz zen eta diruzaina, berriz, Víctor Pascual (garrantzi handiko izenak Nafarroako txirrindularitzan). Lehenengo egoitza Sarasate ibilbidean egon zen (11. zenbakia, behea). Taldea sortu eta hamaika egunera lehenengo karrera antolatu zuten, eta Nicolás Alcelayk irabazi zuen (bigarrena eta hirugarrena Felipe Úriz eta Domingo Isasi izan ziren, hurrenez hurren). 1925. urtearen amaieran taldea bertan behera utzi zuten, baina 1933an berriro hasi ziren, gaur egunera arte. 

5- José Joaquín Pérez de Obanos

José Joaquín Pérez de Obanos Liso, sortzez Ledeakoa, 1977az geroztik funtsezkoa izan zen Nafarroako nekazaritzarako. Urte horretan Nafarroako Nekazari eta Abeltzainen Batasuna (UAGN) sortu zuten, eta 1991ra arte bertako presidente izan zen (1982a, 1983an eta 1984an salbu). Foru Komunitateko nekazaritza sindikalismoaren buru izan zen. 1991tik 1995era bitarteko legealdian legebiltzarkide izan zen Nafarroako Parlamentuan, independente gisa, PSNren baitan. 1991tik 2003ra bitarte Ledeako alkate izan zen. 2008ko apirilean Espainiako Nekazaritza Kooperatiben Konfederazioko presidente hautatu zuen, Madrilen, bertako batzar nagusiak. 

Txirrindularitzaren zalea zen, eta mundu horretan lagun onak zituen. Zaletasun hori tarteko, karrera ugari sustatu zituen, Miguel Indurainen laguna izan zen, eta 1996ko Frantziako Tourreko Nafarroako ibilbidea kudeatzeko bulego iraunkorreko zuzendari izan zen. Ia urtero legez, 1996an ere Parisa joan zen Tourreko azkeneko etapa ikustera. Jaioterrian, Ledean, lan asko egin zuen kirolaren munduan, eta bertako Aurrera kirol taldeko kolaboratzaile izan zen. 

José Joaquín Pérez de Obanos 2008ko abuztuan hil zen, Barajas aireportuko hegazkin istripuan. Une horretan Espainiako Nekazaritza Kooperatiben Konfederazioko presidentea zen. 

6- Ricardo Valencia

Nafar alpinista 2007ko maiatzaren 13an hil zen, Dhaulagiri mendiko 2. kanpalekuan (6.900 metroko altueran), elur-jausi batek azpian harrapatuta. Ezbeharra jazo zen unean kanpin dendan atseden hartzen ari zen, Santiago Sagaste aragoar alpinistarekin batera (hori ere hil egin zen). Nafarrak zortzimilako hauek igo zituen: Cho Oyu, Gasherbrum II, Makalu, Shisha Pangma eta Nanga Parbat (2005ean).(






Oharra: � HYPERLINK "http://www.navarra.es" ��www.navarra.es� webguneko “Berriak” atalean prentsa ohar honi buruzko argazki bat dago.

